
Respublika  miqyosidagi  ilmiy-texnik  anjuman  materiallarida  zamonaviy 
innovatsion  tadqiqotlarning  dolzarb  muammolari  va  rivojlanish  tendensiyalari 
sohasidagi innovatsion tadqiqotlar aks etgan.  

Globallashuv sharoitida davlatimizni yanada barqaror va jadal sur’atlar bilan 
rivojlantirish  boʻyicha  amalga  oshirilayotgan  islohotlar  samarasini  yaxshilash 
sohasidagi ilmiy-tadqiqot ishlariga alohida e’tibor qaratilgan. Zero iqtisodiyotning, 
ijtimoiy  sohalarni  qamrab  olgan  modernizatsiya  jarayonlari,  hayotning  barcha 
sohalarini liberallashtirishni talab qilmoqda.

Ushbu  ilmiy  ma’ruza  tezislari  toʻplamida  mamlakatimiz  va  xorijlik  turli 
yoʻnalishlarda faoliyat olib borayotgan mutaxassislar, olimlar, professor-oʻqituvchilar, 
ilmiy tadqiqot institutlari va markazlarining ilmiy xodimlari, tadqiqotchilari, magistr 
va talabalarning ilmiy-tadqiqot ishlari natijalari mujassamlashgan.

Mas’ul muharrirlar: DSc.prof. Turakulov O.X., PhD. Oʻralov A.I. 

Tahrir hay’ati a’zolari: p.f.d.(DSc), prof. Turakulov О.Х., b.f.f.d. (PhD) Oʻralov 
A.I., t.f.f.d.(PhD), dotsent Abdumalikov A.A., t.f.n., dots. Baboyev А.М., t.f.f.d.(PhD), 
dots. Abduraxmanov R.A., p.f.f.d.(PhD) Eshankulov B.S., p.f.n., dots. Alimov N.N., 
p.f.f.d.(PhD),  dotsent  Alibayev  S.X.,  p.f.f.d.  (PhD)  Halimov  Oʻ.H.,  p.f.f.d.(PhD), 
dotsent Karshiyev A.A., f.f.f.d.(PhD), dotsent Sindorov L.K., t.f.f.d.(PhD), dotsent 
Nasirov  B.U.,  b.f.f.d.  (PhD),  dotsent  Mustafaqulov  M.A.,  f.f.f.d.  (PhD)  Alibekov 
D.A..,  f-m.f.f.d. (PhD) Sharipov X.F.,  ps.f.f.d.(PhD) Norbekova B.Sh.,  i.f.n.,  dots. 
Tsoy M.P., Qayumov O.A., Joʻrayev M.M.

Mazkur toʻplamga kiritilgan ma’ruza tezislarining mazmuni,  undagi statistik 
ma’lumotlar va me’yoriy hujjatlarning toʻgʻriligi hamda tanqidiy fikr-mulohazalar, 
keltirilgan takliflarga mualliflarning oʻzlari mas’uldirlar.

O‘SMIRLIK DAVRINING PSIXIK HOLATLARI (IRODAVIY HOLATLARI)

Adilova Madina Shamsidinovna
O‘zbekiston Milliy universiteti Jizzax filiali

Pardayev Humoyun Farhod o‘g‘li,
Mamarasulova Xolida Xo‘jaaxmad qizi

O‘zbekiston Milliy universiteti Jizzax filiali talabalari

Annotatsiya: Ushbu maqolada o‘smirlarda iroda shakllanishining psixologik 
xususiyatlari  xulq-atvor  ko‘rinishlari,  ta‘sir  etuvchi  omillar,  fiziologik
o‘zgarishlar,  o‘zligini  anglashi,  o‘smir  shaxsining  irodaviy  sifatlarini  o‘rganish, 
ijtimoiy muhutdagi turli holatlarda ham o‘smirning jismoniy,ruhiy,psix jarayonlarda 
har tamonlama irodasi sog‘lom va mustahkam shakillangan bo‘lishi kerak

Kalit  so‘zlar: iroda  shakllanishi,  empirik  ma’lumotlar,emotsional,  affektiv, 
adekvat, dezadaptasiya, o‘smirlik yoshi, inqiroz.

Kishining  shaxs  sifatida  shakllanishida  o‘smirlik  davridagi  bir  qator
xususiyatlar, qiziqishlari, imkoniyatlari, qobiliyatlari, irodaning qanchalik ahamiyat 
kasb  etilishi  ulardagi  psixogik  va  fiziologik  holatlarning  oz’garishlari,  ijtimoy 
omillarning ta’siri, jamiyat bilan munosabati, ta’lim tarbiya va sog‘lom muhit bilan 
bog‘liq,bugungi kunda yetuk va barkamol avlodni tarbiyalashda irodaviy holatlar ham 
muhum ahamiyatga ega.

XX-asrning 30-yillarida Yevropa mamlakatlari hamda AQSH psixologiyasida 
irodaning nazariy, eksperimental jihatdan tez sur’atlar bilan tadqiq qilinganligi ko‘zga 
tashlanadi.  Lekin  ijtimoiy  madaniyatning  keyingi  taraqqiyot  bosqichlarida  iroda 
kategoriyasiga nisbatan qiziqish birmuncha pasayganligi kuzatildi. Hozirgacha soxa 
mutaxassislaridan  ko‘pchiligi  o‘smirlarda  iroda  shakllanishining  psixologik 
xususiyatlarini  o‘z  ilmiy  izlanishlarida  o‘rganganlar.  O‘smirlarda  iroda 
shakllanishining  psixologik  xususiyatlari,  o‘smirlarda  irodaviy  xususiyatlarning 
shakllanishiga ta’sir etuvchi omillar, ular irodaviy sifatlarini rivojlantirishning yo‘llari, 
ta’lim-tarbiya  jarayonida  o‘quvchilar  irodasini  mustahkamlash  bilan  aloqador 
tasavvurlarning  shakllanishi  masalalari  rus  olimlaridan  K.N.  Kornilov, 
S.L.Rubinshteyn,  B.M.Teplov,  B.G.Ananyev,  N.D.Levitov,  A.V.Vedenov, 
V.A.Kruteskiy,  P.A.Rudik,  A.S.Puni,  V.K.Kalin,  L.S.Vigotskiy  va  boshqalar 
tomonidan atroflicha o‘rganib chiqilgan. Mamlakatimiz olimlaridan E.Gʻ.Gʻoziyev, 
G.Q.To‘laganova,  R.I.Sunnatova  kabilarning  izlanishlarida  o‘smirlarda  iroda 
shakllanishi muammosi tahlil qilingan. O‘smirlik yoshining klassik tadqiqotiga nazar 
solsak, unda turli xil nazariyalar, farazlar va fundamental izlanishlar borligining guvohi 
bo‘lamiz. O‘smirlik yoshiga xos yorqin psixologik konsepsiyalardan biri XX asrning 
boshlarida  L.S.Vigotskiy  (1930)  tomonidan  yaratilgan  madaniy-tarixiy  nazariya 
bo‘lib,  unda  o‘smir  psixologiyasidagi  barqaror  va  tarixiy  o‘zgaruvchanlik,  uning 
fenomenlariga oid ilmiy konsepsiyalarning interpretasiyasi  berilgan.  S.Xoll  (1940) 
o‘zining rekapitulyasiya nazariyasida o‘smirlik yoshi insoniyat rivojlanish tarixining 
romantik  davriga  to‘g‘ri  kelib,  bolalik  bilan  kattalik  orasidagi  bosqich  ekanligini 
ta’kidlaydi. O‘smirlik davrining yirik tadqiqotchilaridan yana biri nemis faylasufi va 
psixologi E.Shpranger (1924) o‘smirlik yoshining birinchi bosqichi 14-17 yoshlarga 
to‘g‘ri kelib, bu yoshda bolalikdan qutulish sodir bo‘lishini izohladi. E.Shprangerning 
izdoshlaridan  biri  V.Shtern  o‘smirlik  yoshini  shaxs  shakllanishining  asosiy 
bosqichlaridan  biri  deb  qaraydi.  V.Shtern  “Do‘stingni  ko‘rsatsang,  kimligingni 
aytaman” degan naqlga “Hayotingdagi eng qimmatli kechinmangni ayt, men sening 
kimligingni aytaman” degan ma’no berib, uni izohlashga harakat qiladi. Chunki o‘smir 
hayotining mazmunini tashkil etuvchi kechinmalar ta’sirida uning shaxsi shakllanadi. 

Shunday qilib, XX asrning boshlarida o‘smirlik yoshini eng qiyin psixologik 
yosh  deb  tan  olindi.  Hozirgi  davrda  o‘smirlarni  tarbiyalashning  o‘ziga  xos 
xususiyatlari,  qonuniyatlari,  imkoniyatlari,  hatti-harakat  motivlari  ifodalanishi  va 
vujudga kelishining murakkab mexanizmlari mavjud. Shuni alohida ta’kidlash kerakki, 
o‘smirlarni tarbiyalashda ularning xususiyatlarini to‘la hisobga olgan holda ta’limiy 
tarbiyaviy tadbirlarni qo‘llash shaxslararo munosabatda anglashilmovchilikni vujudga 

keltirmaydi,(har bir o‘spirning o‘ziga xos va alohida xususiyatlari bor va buni aniqlash 
ham bir muncha qiyinchiliklar tug‘diradi,yani yashrin xususiyatlari ham mavjud) sinf 
jamoasi o‘rtasida iliq psixologik iqlimni yaratadi. O‘smirlik 10-11 yoshlardan 14-15 
yoshlargacha bo‘lgan davrni tashkil etadi. Aksariyat o‘quvchilarda o‘smirlik yoshiga 
o‘tish,  asosan,  5-sinflardan  boshlanadi.  «Endi  o‘smir  bola  emas,  biroq  katta  ham 
emas», - ayni shu ta’rif o‘smirlik davrining muxim xarakterini bildiradi. Bu yoshda 
o‘smir rivojida keskin o‘zgarishlar ro‘y bera boshlaydi.  Bu o‘zgarishlar fiziologik 
hamda psixologik o‘zgarishlardir. Fiziologik o‘zgarish jinsiy yetilishning boshlanishi 
va bu bilan bog‘liq ravishda tanadagi barcha a’zolarning mukammal rivojlanishi va 
o‘sishi,  hujayra  va  organizm  tuzilmalarining  qaytadan  shakllana  boshlashidir. 
Organizmdagi o‘zgarishlar bevosita o‘smir endokrin sistemasining o‘zgarishlari bilan 
bog‘liqdir.  Bu  davrda  ichki  sekresiya  bezlaridan  biri  gipofiz  bezining  funksiyasi 
faollashadi. Uning faoliyati organizm to‘qimalarining o‘sishi va muhim ichki sekresiya 
bezlarining (qalqonsimon bez, buyrak o‘sishi va jinsiy bezlar) ishlashini kuchaytiradi. 
Har qanday o‘smir shaxsida o‘z-o‘zini baholash orqali unga ta’sir etadigan ijtimoiy 
omillarni aniqlash mumkin. Chunki odamning o‘z-o‘zini anglashi, bilishi, o‘z ustida 
ishlashi  avvalo,  uning  diqqati,  ongi,  bevosita  o‘ziga,  o‘z  ichki  imkoniyatlari, 
qobiliyatlari, his-hayajon kechinmalariga qaratilishini taqozo etadi. 

O‘smir  shaxsining  o‘zi,  o‘z  xulq-atvori  xususiyatlarini  anglashi  qanchalik 
adekvat,  to‘g‘ri,  real  bo‘lishi  uning  barkamolligining  mezonlaridan  hisoblanadi. 
Shuning  uchun  shaxsning  tarbiyalanganligini  bilishda,  uning  o‘zi  va  o‘z  sifatlari 
to‘g‘risidagi  tasavvurlarini  o‘rganish lozim. Demak, har  bir  inson o‘zini,  o‘zligini 
qanchalik aniq va to‘g‘ri bilsa, tasavvur qilolsa, uning ijtimoiy normalariga zid harakat 
qilish  ehtimoli  ham  shunchalik  kam  bo‘ladi,  ya’ni  shaxs  tarbiyalangan  bo‘ladi. 
O‘smirlik davri maktab va boshqa ta’lim maskanlarida o‘qish davrlariga to‘g‘ri keladi. 
Bu davrdagi yetakchi faoliyat o‘qish bo‘lib, unda bola bilim olish bilan bog‘liq, malaka 
va ko‘nikmalarni orttirishdan tashqari, shaxs sifatida ham muhim o‘zgarishlarga yuz 
tutadi.  O‘smir  shaxsining  har  tomonlama  yetuk  shakllanishi,  uning  qiziqishlari 
ijtimoiylashuvi,  ehtiyojlar  tizimi,  mehnat  ustanovkalariga  bog‘liq  jihatlarni  to‘g‘ri 
tarbiyalash kerak. O‘smirlik davridagi maktabdan bezish (dezadaptasiya) ga sabab 
bo‘luvchi affektiv ruhiy hayajon, kuchli ehtiros, jo‘shqin va nisbatan qisqa muddatli 
emosional kechinmalar tariqasida ro‘y beradigan psixik holat jabhalarini o‘rganish 
lozim.  Ayniqsa,  ushbu  hodisaning  tuzilishi,  uning  kelib  chiqish  sabablari  va 
sharoitlarini o‘rganish o‘smirlar bilan amalga oshiriladigan profilaktik va korreksion 
ishlarning samaradorligini belgilaydi. O‘smir yoshidagi bolalar psixologiyasi va ularda 
irodaviy xususiyatlarning shakllanishi Jahon psixologiyasida iroda va uni tarbiyalash 
muammolariga  bag‘ishlangan  qator  ilmiy  tadqiqotlar  amalga  oshirilgan.  Iroda 
kategoriyasining tadqiqoti uzoq tarixga ega bo‘lib, inson ongi va mohiyatini kashf 
qilish  jarayonidan boshlab,  muayyan bilimlar  to‘planishi  tufayli  shaxs  irodasining 
tabiatini tushunishga ilmiy yondashuv vujudga kelgan. 

XVII  asrda  Gobbs  va  Spinozalar  ta’kidlab  o‘tganlaridek,  faollik  manbai 
bemahsul sohaning paydo bo‘lishi, deb tushunish mumkin emas. Chunki uni shaxsiy 
kuch-quvvatning  hissiy  intilish  bilan  uzviylikdagi  jarayoni,  deb  qaramoq  lozim. 
Spinozaning fikricha,iroda bilan aql aynan bir narsadir.  Unda bu tarzdagi tasdiqiy 
munosabatning tug‘ilishi irodaning ilmiy nuqtai nazardan tushunishni shakllantirgan 

bo‘lsa, ikkinchi tomondan, u mustaqil substansiya sifatida ham tan olinadi. Vilgelm 
Vundtning  mulohazasiga  ko‘ra,  iroda  negizida  appersepsiya  aktining  sub’yekti 
tomonidan  ichki  faollik  uniki  ekanligini  his  etish  yotadi.  Ushbu  konsepsiya 
“emosional”  yoki  “affektiv”  tushunchalari  bilan  psixologiya  faniga  kirib  keldi. 
U.Djemsning tan olishicha, irodaviy harakatlar boshqa ruhiy jarayonlarga qorishtirib 
bo‘lmaydigan  birlamchi  xususiyatga  egadir.  Har  qanday  g‘oya  dastlab  dinamik 
tendensiyaga ega bo‘lganligi tufayli irodaviy aktning vazifasi diqqat yordami bilan bir 
g‘oyaning boshqasi ustidan ustuvorligini ta’minlashdan iboratdir. Psixologiyada iroda 
– bu insonning qo‘yilgan maqsadlariga erishishiga yo‘naltirilgan ongli faolligi, degan 
qat’iy fikr qaror topgan. “Iroda” tushunchasi mohiyatiga - kishining maqsad qo‘ya 
olish qobiliyati, o‘z emosiyasini boshqarish va xulqini iroda qilishi kiradi. 

V.I.Selivanov irodani tadqiq etib, quyidagi xulosalarga kelgan: 
a) iroda – bu shaxsning o‘z faoliyatini va tashqi olamdagi o‘zini-o‘zi boshqarish 

shakllarini anglash tavsifidir; 
b) iroda – inson yaxlit ongining bir tomoni hisoblanib, u ongning barcha shakl va 

bosqichlariga taalluqlidir; (iroda – bu amaliy ong, o‘zgaruvchi va qayta quriluvchi 
olam, shaxsning o‘zini ongli idora qilishidir;

g)  iroda  –  bu  shaxsning  hissiyoti  va  aql-zakovati  bilan  bog‘liq  bo‘lgan 
xususiyatidir. 

Ammo  u  qaysidir  harakatning  motivi  hisoblanmaydi.  Irodani  boshqarishni 
rivojlantirish uchun mashqlar. Qulay o‘tirib oling, o‘zingizni bo‘sh tutishga harakat 
qiling.  (K.  Rodjers  (1902  yil))  Irodaning  kuchsizligi  sababli  siz  va  sizning 
yaqinlaringizda sodir bo‘lgan ko‘ngilsizliklarni yorqinroq ko‘z oldingizga keltiring. 
Shuning natijasida sodir bo‘lishi mumkin bo‘lgan ko‘ngilsizliklarni tasavvur qiling. 
Ularning har  birini  batafsil  o‘rganing,  uning nimadan tashkil  topganini  chuqurroq 
aniqlashga harakat qiling. Shundan so‘ng sodir bo‘lgan ko‘ngilsizlar ro‘yxatini tuzing. 
Sizda oldin aks etgan uyat, o‘zidan qoniqmaslik holatlarini his eting va mavjud holatni 
o‘zgartirish  istagi  hamda  uning  yana  qaytarilmasligiga  intiling.  2.  Irodangizni 
rivojlantiradigan ustunlikni, siz va sizning yaqinlaringiz undan oladigan yaxshilik va 
xursandchiliklarni yorqinroq tasavvur qiling. Ushbu ustunliklarni batafsil tahlil qiling. 
Ularning har birini aniq o‘rganishga harakat qiling va yozib qo‘ying. Ushbu fikrlarni 
uyg‘otadigan  tuyg‘ularga  batamom  beriling:  sizning  oldingizda  imkoniyatlarni 
ochadigan xursandchilik, uni amalga oshirishdagi kuchli xohish, zarur hatti-harakatni 
darhol boshlashga tarkibiy elementlari haqida gapirib, ularning yaxlitligi, soni, ular 
orasidagi farq hamda aloqalar nazarda tutiladi.

Ko‘p  hollarda  maqsad  sari  intilish,  qat’iyatlilik,  chidamlilik,  sabotlilik, 
mustaqillik,  jasurlik,  o‘zini  idora  eta  olish  va  tashabbuskorlik  kabi  sifatlar  ajratib 
ko‘rsatiladi.  Iroda elementlariga  tanqidiylik,  ijrochilik  va  o‘ziga  ishonchni  kiritish 
mumkin. Shaxsning irodaviy xususiyatlari (K.K.Platonov) A.S.Puni aytishicha, har bir 
odamda  irodaviy  sifatlar  yagona  yaxlit  tuzilma  kabi  ishtirok  etadi,  biroq,  ushbu 
tuzilmaning bo‘g‘inlari strukturasi turli kishilarda turlicha bo‘ladi. Binobarin, alohida 
olingan bir kishida turli faoliyatlarda u o‘zgarib turadi, ya’ni harakatchan. Maktab 
o‘quvchilarining  iroda  kuchini  aniqlash  maqsadida  15  ta  savoldan  iborat  bo‘lgan 
N.N.Obozovning  “O‘zining  iroda  kuchiga  baho  berish”  metodikasi  qo‘llanildi. 
Tadqiqotda 20 nafar 8-sinf o‘quvchisi ishtirok etdi. N.N.Obozovning “O‘zining iroda 

kuchiga  baho  berish”  metodikasi.  N.N.Obozovning  bu  metodikasni  maktab 
o‘quvchilarida olib ko‘rdik.Natijada qizlarda irodaning yuqori rivojlanish darajasiga 
ega bo‘lganlar ko‘pchilikni tashkil  etdi,  o‘g‘il  bolalarda esa bu parametr bo‘yicha 
natijalar nisbatan ancha past namoyon bo‘ldi.  Metodikaning iroda kuchi parametri 
bo‘yicha natijalarni sifat jihatdan tahlil etish natijasida qiz va o‘g‘il bolalardagi bir-
biridan muhim farqlarni aniqlashga erishdik. Jumladan, tashkillashtirilganlik, tartib-
intizom, mas’uliyat hissi kabi iroda sifatlari bo‘yicha farqlar ancha katta ekanligi va 
bunda qizlar o‘g‘il bolalardan ustun ekanligi aniqlandi. Jasurlik, mardlik kabi iroda 
sifatlari bo‘yicha esa o‘g‘il bolalar ustun ekanligini kuzatdik.

O‘smirlarda  iroda  sifatlarini  tarbiyalash  zamonaviy  psixologiyaning  muhim 
masalalaridan biri bo‘lib qolmoqda. Zero, o‘smirlik davri bu - o‘tish davri bo‘lib, yosh 
inqirozini  boshdan  kechirish,  o‘zini  ma’lum  darajada  kattalardek  his  etish,  shu 
sharoitda  kattalar  tomonidan  uning  yetarli  darajada  tan  olinmasligi  holatlari 
o‘smirlarda  turli  psixologik  muammolarni  keltirib  chiqarishi  kuzatiladi.  Bular  esa 
aynan iroda sifatlarini yangicha tafakkur sharoitida ilmiypsixologik nuqtai nazardan 
tadqiq etish, o‘rganishni taqozo qiladi. Shu munosabat bilan amalga oshirilgan mazkur 
maqolada o‘smir shaxsi, ushbu yoshda namoyon bo‘ladigan va uni tarbiyalash zarur 
bo‘lgan irodaviy sifatlar,  xossalar  hamda xususiyatlarning psixologik tabiati,  unga 
ta’sir etish yo‘l va usullari, korreksiyasi bilan bog‘liq turli psixologik usullarni ishlab 
chiqish borasida tadqiqot ishi olib borildi va quyidagi xulosalarga kelindi. 

1. Irodani inson tomonidan o‘z xulqi va faoliyatini ongli ravishda boshqarish 
tuzilmasi sifatida baholash mumkin, zero, iroda maqsadga yo‘naltirilgan hatti-harakat 
va xulq-atvorning amalga oshishida tashqi va ichki qiyinchiliklarni yengib o‘tishga 
imkon yaratadi. 

2.  Ijtimoiy  yo‘nalganlik  shaxsning  motivasion-irodaviy  xislati  sifatida  o‘z 
ifodasini  topadi,  o‘quvchi  shaxsining  irodaviy  jarayonlari,  holatlari,  xislatlari 
faoliyatining motivlari  va maqsadini  amalga oshirishning o‘ziga xos usuli  sifatida 
yuzaga keladi. 

